REGJISTRI I KËRKESAVE DHE PËRGJIGJEVE 2025


	Nr. Rendor
	Data e kërkesës
	Objekti
	Data e përgjigjes
	
Përgjigje
	Mënyra e përfundimit të kërkesës
	Tarifa

	1
	08.01.2025
	Kërkohet informacion lidhur me masat administrative “gjobë” të vendosura ndaj një shtetasi, banues në Tiranë, shkeljet përkatëse, nëse janë shlyer detyrimet, dhe nëse jo sa është vera e gjobave, duke llogaritur edhe kamatëvonesat.
	09.01.2025
	
Autoriteti kompetent për vënien në dispozicion të këtij informacioni është Inspektorati i Mbrojtjes së Territorit, Bashkia Tiranë
	E deleguar
	Nuk ka

	2
	15.01.2025
	Ligji nr. 64/2012, “Për peshkimin” parashikon se masat që merren për të garantuar zbatimin e legjislacionit vendosen nga inspektorati që mbulon fushë e peshkimit. Në varësi të kujt është ky organ?
	21.01.2025
	Në zbatim të ligjit nr. 64/2012, “Për peshkimin”, i ndryshuar dhe vendimit nr. 826, datë 28.12.2023, të Këshillit të Ministrave, “Për organizimin dhe funksionimin e Drejtorisë së Shërbimeve të Peshkimit dhe Akuakulturës”, inspektorati/autoriteti që mbulon fushën e peshkimit është Drejtoria e Shërbimeve të Peshkimit dhe Akuakulturës dhe është në varësi të ministrisë përgjegjëse për peshkimin dhe konkretisht Ministrisë së Bujqësisë dhe Zhvillimit Rural.
	E plotë
	Nuk ka

	3
	5.02.2025
	Cili është autoriteti/institucioni i ngarkuar nga ligji, i cili ka tagrin ligjor të kontrollit mbi plotësimin e kritereve ligjore të lëshimit të licencave nga urdhrat profesionalë? A ka tagër Inspektorati Qendror apo ndonjë inspektorat vendor në varësi të Inspektoratit Qendror, të kryejë të tilla inspektime? Nëse po, cili inspektorat?
	12.02.2025
	


[bookmark: _MON_1812285010]Kthim përgjigje     
	E plotë
	Nuk ka

	4
	26.03.2025
	Kërkohet informacion shterues mbi zhvillimin deri në përfundimin e praktikave administrative në kuadër të ligjit nr. 127/2024, “Për shfuqizimin e masave administrative të vendosura nga data 1 Janar 2015 deri më 30 Nëntor 2024 nga inspektoratet vendore të mbrojtjes së territorit, AKU, ISHSH, si dhe policia e shtetit dhe policia bashkiake”
	01.04.2025
	Ligji nr. 127/2024, mbi anulimin e masave administrative, nuk është një akt ligjor që lidhet me fushën e zbatimit të veprimtarisë së Inspektoratit Qendror apo me fushën e inspektimit në tërësi, fushë për të cilën Inspektorati Qendror është institucioni i ngarkuar me ligj, por njëkohësisht edhe për shkak të funksionit institucional, për të dhënë mendime, interpretime apo udhëzime. Për rrjedhojë, Inspektorati Qendror nuk ka autoritetin ligjor për të përcaktuar apo miratuar procedurat ligjore që duhet të ndiqen në zbatim të ligjit nr. 127/2024. Në pikën 2, të nenit 3 është përcaktuar se është Këshilli i Ministrave autoriteti kompetent për të miratuar me vendim procedurat që ndiqen për shfuqizimin e masave administrative të pa ekzekutuara sipas këtij ligji.
	E plotë
	Nuk ka

	5
	30.04.2025
	Kërkohet informacion mbi procedurën e inspektimit të ushtruar pranë një subjekti tregtar.
	 12.05.2025
	


[bookmark: _MON_1812285081]Kthim përgjigje  
	E plotë
	Nuk ka

	6
	01.05.2025
	Kërkohet informacion lidhur me lejen që lëshohet nga Autoriteti Kombëtar i Ushqimit dhe procedurën që ndiqet nga një subjekt privat, që do të operojë në shitjen e produkteve bio me bazë aloe vera.
	05.05.2025
	
Autoriteti kompetent për vënien në dispozicion të këtij informacioni është Autoriteti Kombëtar i Ushqimit
	E deleguar
	Nuk ka

	7
	26.05.2025[footnoteRef:1] [1:  Administruar në adresën elektronike të koordinatorit për të drejtën e informimit në datën 10.06.2025] 

	Kërkohet informacion lidhur me gjobat mjedisore të vendosura në vitet 2022, 2023, 2024, subjektet përkatëse nëse janë biznes apo institucion dhe shkeljet përkatëse të konstatuara.
	10.06.2025
	Autoritetet kompetente për vënien në dispozicion të këtij informacioni janë Agjencia Kombëtare e Mjedisit dhe Inspektorati Kombëtar i Mbrojtjes së Territorit
	E deleguar
	Nuk ka

	8
	06.06.2025
	Kërkohet informacion mbi institucionin përgjegjës për lëshimin e akt miratimit higjieno sanitar, si dhe kontaktet apo adresa për të vijuar me aplikimin.
	12.06.2025
	[bookmark: _GoBack]Të gjithë subjektet shtetërore ose private, të cilat ofrojnë shërbime ndaj qytetarëve duhet të jenë të pajisur me akt miratimin higjieno-sanitar, i cili është një dokument që lëshohet nga Inspektorati Shtetëror Shëndetësor. Inspektorati Shtetëror Shëndetësor bën ekspertimin paraprak për subjektin që do të pajiset me akt miratimin higjieno-sanitar, merr masa në mbrojtje të shëndetit publik, apo ushtron kontroll për gjendjen shëndetësore të punëmarrësve. Aktualisht, aplikimi për akt-miratimi higjieno sanitar, është një shërbim elektronik përmes portalit “e-Albania”, i cili u vjen në ndihmë subjekteve për të aplikuar online për akt-miratim higjieno-sanitar. Më poshtë gjeni linkun përkatës:
https://ins-shendetesor.gov.al/formulari/

	E plotë
	Nuk ka

	9
	16.06.2025
	Kërkohet informacion lidhur me çështjen e mbetjeve spitalore, strukturën dhe procesin e tyre të menaxhimit.
	23.06.2025
	Autoriteti kompetent për vënien në dispozicion të këtij informacioni është Fondi i Sigurimit të Detyrueshëm të Kujdesit Shëndetësor
	E deleguar
	Nuk ka

	10
	23.06.2025
	Kërkohet informacion lidhur me veprimet e ndërmarra nga inspektoratet lidhur me denoncimet publike për ndotje të rëndë me mbetje nafte, bitumi apo asfalti pranë kufijve të Parkut Kombëtar të Vjosës (zona mes Gorishtit dhe Selenicës).
	23.06.2025
	Autoritetet kompetente për vënien në dispozicion të këtij informacioni janë Agjencia Kombëtare e Mjedisit dhe Inspektorati Kombëtar i Mbrojtjes së Territorit
	E deleguar
	Nuk ka

	11
	26.06.2025
	Kërkohet informacion lidhur me inspektimet dhe masat e tjera të marra mbi  me ndotjen e rëndë me naftë në një degë të Lumit Vjosa, brenda kufijve të Parkut Kombëtar.
	30.06.2025
	Autoritetet kompetente për vënien në dispozicion të këtij informacioni janë Agjencia Kombëtare e Mjedisit, Inspektorati Kombëtar i Mbrojtjes së Territorit dhe Agjencia Kombëtare e Zonave të Mbrojtura.
	E deleguar
	Nuk ka

5. Kthim pergjigje 

(1).docx


5. Kthim pergjigje (1).docx
Nga mbikëqyrja e dosjes së inspektimit në sistemin e inspektimeve “e-Inspektimi”, lidhur me procedurën inspektuese të ndjekur nga trupa inspektuese, rezulton si vijon: 



1. Inspektimi është realizuar pa njoftim paraprak, arsyeja e mos njoftimit të autorizimit mban shënimin “Rast flagrant në bazë të urdhrit nr. 8” por motivimi nuk bëhet plotësisht dhe nuk citohet referenca ligjore, sipas përcaktimeve të nenit 32 pika 2 dhe 3, të, të ligjit nr. 10433, datë 16.06.2011, “Për inspektimin në Republikën e Shqipërisë”.

2. Dokumente e inspektimit “Procesverbal” dhe “Listë-verifikimi”, janë mbajtur jashtë kohëzgjatjes së përcaktuar në autorizim dhe konkretisht 1 (një) dite më pas. Nga trupa inspektuese nuk arsyetohet apo dokumentohet arsyeja e mbajtjes së dokumentacionit të inspektimit jashtë kohëzgjatjes së përcaktuar në autorizim, në kundërshtim me nenin 29 dhe nenin 45 pika 2, të ligjit nr. 10433/2011 “Për inspektimin në Republikën e Shqipërisë”. 

3. Vendimi përfundimat i inspektimit është marrë aty për aty, në kundërshtim me pikën 4, të nenit 45, ku përcaktohet se subjekti ka të drejtë të paraqesë me shkrim apo me gojë shpjegimet apo kontestimet e tij për faktet dhe rrethanat e konstatuara në procesverbal, brenda një afati të përcaktuar nga inspektori, por jo më të shkurtër se 8 ditë nga data e njoftimit të procesverbalit. Në dokumentacion, tek rubrika përkatëse e nënshkrimit nga subjekti/përfaqësuesi ligjor citohet “refuzon”. Aktet e inspektimit “Listë-verifikimi”, “Procesverbal inspektimi”, “Vendim Përfundimtar i Inspektimit”, janë njoftuar nëpërmjet portalit “e-Albania”.

4. Baza ligjore e vendosjes së masës administrative, nuk është plotësuar saktë dhe konkretisht sa i përket referimit që duhet të bëhet tek dispozita ligjore (neni, pika, shkronja” që përcakton masën administrative për shkeljen e konstatuar.



Bashkëlidhur dosjes së inspektimit ndodhen 2 (dy) foto të ngarkuara nga ambienti i jashtëm i subjektit si dhe urdhri nr. 8, i Kryeinspektorit.

3. Kthim pergjigje 

3. Kthim pergjigje (1).docx
Përshëndetje.

Lidhur me kërkesën tuaj për informacion, administruar pranë Inspektoratit Qendror në formë elektronike, lidhur me sa kërkoni informacion, ju bëjmë me dije si vijon :

Në zbatim të ligjit nr. 10433, datë 16.06.2011, ʺPër inspektimin në Republikën e Shqipërisëʺ, Inspektorati Qendror ka për mision përmirësimin e efektivitetit dhe përgjegjshmërisë së veprimtarive të inspektimit në Republikën e Shqipërisë. Gjithashtu, në zbatim të nenit 15, të ligjit të sipërcituar, Inspektorati Qendror është një institucion publik qendror, në varësi të Kryeministrit dhe nuk ka institucione/inspektorate në varësi të tij institucionale. Lidhur me funksionet, referuar legjislacionit që normon veprimtarinë e Inspektoratit Qendror, ky institucion nuk ka tagrin ligjor të kontrollit mbi plotësimin e kritereve ligjore të lëshimit të licencave nga urdhrat profesionalë.

Gjithashtu, në zbatim të ligjit nr. 10171, datë 22.10.2009, ʺPër profesionet e rregulluara në Republikën e Shqipërisëʺ, i ndryshuar, neni 15 i tij përcakton se organizimi dhe funksionimi i urdhrit profesional, si ent publik kombëtar, i cili përfaqëson interesat e përbashkëta të profesioneve në një fushë të caktuar dhe rregullon marrëdhëniet ndërmjet tyre, në funksion të publikut, bëhet me ligj të veçantë. Po ashtu, në referim të po këtij ligji, çdo profesionist për të fituar të drejtën e ushtrimit të një profesioni të rregulluar, përpos kryerjes së praktikës profesionale dhe provimit të shtetit regjistrohet në urdhrin profesional përkatës. Këshilli i Ministrave, me propozimin e autoritetit kompetent, përcakton kërkesat minimale për formimin dhe kualifikimet profesionale për profesionet e rregulluara. Nisur nga parashikimet ligjore, autoriteti kompetent për profesionet e rregulluara në një fushë të caktuar është ministria që mbulon fushën përkatëse.

Duke ju falënderuar për bashkëpunimin dhe mirëkuptimin tuaj.










